
				এই পাতাটির মুদ্রণ সংশোধন করা প্রয়োজন। 
V সোেক্রটস [ ভূমিকা
(২) দ্বিতীয়তঃ, গ্রীস ও ক্ষুদ্রতর আসিয়ার মধ্যে ঈজিয়ান সাগরের দ্বীপগুলিও গ্রীসেরই অন্তর্গত ; এগুলি এই দুই দেশের মধ্যে সেতু স্বরূপ থাকিয়া গ্ৰীক জাতির পক্ষে আসিয়ার সহিত আদান প্ৰদান জীবনের নিত্যনৈমিত্তিক ঘটনার মত সহজসাধ্য করিয়া রাখিয়াছে । আথেন্স স্বদেশের পশ্চিম উপকূল বা অভ্যন্তরস্থ নগরসমূহ অপেক্ষা, যবনদেশের অর্থাৎ আইওনিয়ার অধিকতর নিকটবৰ্ত্তী । বস্তুতঃ, একথা বলিলে কিছুই অত্যুক্তি হয় না, যে গ্রীসের মুখ আসিয়ার দিকে ছিল বলিয়াই প্ৰাচ্য জগতের প্রাচীন সভ্যতাদ্বারা গ্ৰীকেরা এত প্ৰভাবান্বিত হইয়াছিল। গ্রীসের পশ্চিমে ও অনেক দ্বীপ ও অনেক নিরাপদ বন্দর আছে ; কিন্তু সে সকলের অধিবাসীরা শুধু বর্বর ইটালীর সংস্রবে। আসিত ; এজন্য তাহারা চিরদিন জ্ঞান ও সভ্যতায় পূৰ্ব্বাঞ্চলবাসীদিগের পশ্চাতে পড়িয়াছিল। পারস্যের সহিত সংঘর্ষে বিজয়ী হইবার ফলে যখন গীক জাতির আত্মবোধ জাগ্রত হইল, তখন চাইতে গ্রীস আসিয়ার প্রভাব হইতে মুক্ত হইয়া ইয়ুরোপের পূর্বপ্রান্তে পরিণত হইল ; তাচার আগে উচ্চা আসিয়ার পশ্চিম সীমান্ত প্রদেশ বঙ্গ আর কিছুই ছিল না।
(৩) কিন্তু গ্রীস যে কেবল আসিয়ার নিকটে ঋণী, তাহা নহে ; বরং প্রাগৈতিহাসিক যুগে আফ্রিকার সহিতেই তাহার সম্বন্ধ নিকটতর ছিল। গ্রীসের দক্ষিণে ক্রীট দ্বীপ ; ক্রীট চাইতে জলপথে মিসরে যাইতে অধিকদিন লাগে না ।
আবহাওয়া ।
প্রকৃতির লীলানিকেতন গ্রীসে শত গ্রীষ্মের অপূৰ্ব্ব সমন্বয় দেখিতে পাওয়া যায়। এখানে শৈলোপরি শৈত্যপ্ৰধান স্থানের ও সমতল প্রদেশে গ্ৰীষ্মমণ্ডলের তরুলতা যুগপৎ উৎপন্ন হইতেছে। এদেশের আকাশ নিন্মল ও মনোহর, দিবা শান্ত, রবিকরোজিল, রজনী শীতল ও মধুর। এখানকার অধিবাসীরা দক্ষিণদিগভাগের আরাম ও আনন্দ সম্ভোগ করিতেছে, অথচ উদীচ্য ভূখণ্ডের জীবনপ্রদ প্রভাবে বঞ্চিত

